
శ్రీ శక్తి యూత్ అసోసియేషన్ గణేష్ పండల్ వద్ద ఏర్పాటు చేసిన అయ్యప్ప పడి పూజ 
కార్యక్రమంలో గురుస్వాములు సత్యప్రియ , వక్కలంక శ్రీనివాస్ రావు , శర్మ , శేకర్ రెడ్డి, 
శ్రీరామ్ తదితర స్వాములతో యువజన కాంగ్రెస్ నాయకులు స్వరూప్ రాజ్. ఈ కార్య-
క్రమంలో ఎస్ ఎస్ వై ఎ  టీమ్ సభ్యులు హేమంత్, రిషి, సౌరవ్, సుధీర్, చోటు, భవాని 
తదితరులు పాల్గొ న్నారు.   		                   (విశ్వంభర, సరూర్ నగర్)

చిత్రా లేఔట్ కాలనీ గణేష్ మండపంలో మహిళలు సాంప్రదాయ దుస్తు లు ధరించి భక్తి-
శ్రద్ధలతో కుంకుమార్చన కార్యక్రమాన్ని నిర్వహించారు.

(విశ్వంభర, ఎల్బీనగర్)

రంగారెడ్డి జిల్లా  
కాంగ్రెస్ పార్టీ అధికార ప్ర 
తినిధి దాము మహేందర్ 
యాదవ్ పార్టీ ఆగ్రనే 
తలు రాహుల్ గాంధీ 
, ప్రియాంక గాంధీ , 
ఏఐపీసీ చైర్మన్, మాజీ 
ఎంపీ మధుయాష్కి గౌడ్ 
లతో కూడిన ఫోటో 
ఫ్రేమ్ ను అందించి తన 
అభిమానాన్ని చాటుకు 
న్నారు.

( విశ్వంభర, ఎల్బీనగర్)

* * * 

మాజీ ఎంపి, కాంగ్రెస్ ఎన్నికల ప్రచార కమిటీ ఛైర్మన్  మధుయాష్కీ గౌడ్ శుక్రవారం బాలాపూర్ గణేషున్ని దర్శిం-
చుకొని ప్రత్యేక పూజలు చేశారు. ఆయన వెంట కాంగ్రెస్ నాయకులు దాము మహేంద్ యాదవ్ ఉన్నారు.

విశ్వంభర, తెలంగాణ బ్యూరో: తెలంగాణ రాష్ట్ర రోడ్డు  
రవాణా సంస్థలో (టీజీఎస్​ఆర్టీసీ) మరోసారి గుర్తింపు 
కార్మిక సంఘం ఎన్నికలకు రంగం సిద్ధమైంది. కార్మి-
కులు ఎనిమిదేళ్లు గా ఈ ఎన్నికల కోసం ఎదురుచూ -
స్తుండగా ఎట్టకేలకు షెడ్యూల్ ఖరారైంది. ఈ మేరకు 
కార్మిక శాఖ జాయింట్ డైరెక్టర్, ఎన్నికల రిటర్నింగ్ 
అధికారి ఈ నోటిఫికేషన్ విడుదల చేశారు. ఈ నెల 
21 నుంచే ఎన్నికల ప్రక్రియ ప్రారంభం కానుంది. 
అక్టో బర్ 9న ఎన్నికలు జరుగుతాయని, అక్టో బర్ 26న 
తుది ఓటరు జాబితాను అన్ని జిల్లాల్లో   విడుదల చేయను-
న్నట్లు  నోటిఫికేషన్​లో పేర్కొన్నారు. చివరగా అక్టో బర్ 
17న ఫలితాలు వెల్లడిస్తామని అధికారులు ప్రకటిం-
చారు. కాగా ఆర్టీసీలో చివరిసారిగా 2016 జులై 19న 
గుర్తింపు సంఘం ఎన్నికలు జరిగాయి.

గుర్తింపు ప్రక్రియ ఎలా ఉంటుంది?..

ఆర్టీసీలో అనేక కార్మిక యూనియన్లు  ఉన్నప్పటికీ ఎన్ని-
కల్లో  గెలిచిన వాటిని మాత్రమే గుర్తింపు సంఘంగా 
పరిగణిస్తారు. ఈ గుర్తింపు పొందిన యూనియన్లు  
రీజియన్, రాష్ట్ర స్థాయిల్లో   పనిచేస్తాయి. ఈ రెండింటి 

ఎన్నికలకు కూడా వేర్వేరు బ్యాలెట్ పత్రాలను ఉపయో -
గిస్తారు. కార్మికుల వేతనాలు, బోనస్‌‌లు, కరవు భత్యం -
(డీఏ), సర్వీస్ నిబంధనలు, తదితర అంశాలపై సంస్థ 
యాజమాన్యం సర్కారుతో చర్చలు జరిపే చట్టపరమైన 
హక్కు ఈ గుర్తింపు సంఘాలకే ఉంటుంది. కార్మికుల 
తరపున ఒప్పందాలు కుదుర్చుకోవడంలో కూడా 
గుర్తింపు సంఘాలు కీలక పాత్ర పోషిస్తాయి. రీజియన్​
లో పనిచేసే అధికారి స్థాయి  మినహాయించి మిగిలిన 
ఆర్టీసీ ఉద్యోగులు, కార్మికులందరూ ఓటు వేయడానికి 
అర్హు లు.
ప్రచారం ప్రారంభించిన సంఘాలు..
వాస్తవానికి ఈ ఎన్నికలు 2018లోనే జరగాల్సి ఉన్నప్ప -
టికీ అప్పటి ప్రభుత్వం వీటిని నిర్వహించలేదు. అయితే 
ఈసారి దాదాపు 48 వేల మంది ఆర్టీసీ ఉద్యోగులు తమ 
ఓటు హక్కును వినియోగించుకోనున్నారు. గుర్తింపు 
సంఘం ఎన్నికలను పురస్కరించుకుని ఇప్పటికే పలు 
కార్మిక సంఘాలు ప్రచారాన్ని ముమ్మరం చేశాయి. 
కార్మికుల సమస్యలు, వేతన సవరణ, ఉద్యోగ భద్రత 
వంటి అంశాలే ప్రధాన ఎజెండాగా మారాయి. ఎన్నిక-
లను పారదర్శకంగా నిర్వహించేందుకు కార్మిక శాఖ 

అన్ని ఏర్పాట్లు  సిద్ధం చేస్తోంది.
ఆర్టీసీ సంఘాల ఎన్నికల పూర్తి షెడ్యూల్ ఇదే..
సెప్టెంబర్ 18: ఎన్నికల షెడ్యూల్ విడుదల
సెప్టెంబర్ 21: ఎన్నికల్లో  పోటీ చేయడానికి సంఘాల 
సమ్మతి
సెప్టెంబర్ 22: యూనియన్లకు ఓటర్ ​లిస్ట్ అందించడం -
తో పాటు అభ్యంతరాల స్వీకరణ ప్రారంభం
సెప్టెంబర్ 24: ఓటర్ల జాబితాపై అభ్యంతరాలు దాఖలు 
చేసే అవకాశం
సెప్టెంబర్ 25: సంఘాలకు తుది ఓటర్ల జాబితా 

అందజేత
సెప్టెంబర్ 26: యూనియన్లకు ఎన్నికల గుర్తుల 
కేటాయింపు, రిటర్నింగ్ అధికారికి తుది ఓటర్ల జాబితా 
అప్పగింత
సెప్టెంబర్ 29: యూనియన్లకు నమూనా బ్యాలెట్ 
పత్రాల సమర్పణ
అక్టో బర్ 09: ఉదయం 5 గంటల నుంచి సాయంత్రం 
6 గంటల వరకు పోలింగ్
అక్టో బర్ 14, 15: పోస్టల్ బ్యాలెట్ ద్వారా ఓటింగ్
అక్టో బర్ 17: ఫలితాల వెల్లడి

ఆర్టీసీలో ఎన్నికల నగారా

మహేష్‌కుమార్ గౌడ్‌కు అభినందనలు 
తెలిపిన దుబ్బాక నర్సింహారెడ్డి 

విశ్వంభర, హైదరాబాద్ : తెలంగాణ రాష్ట్ర పీసీసీ అధ్యక్షుడిగా  బొమ్మ మహేష్ కుమార్ గౌడ్ 
రెండు సంవత్సరాల పదవీకాలం పూర్తిచేసుకున్న సందర్భంగా వారికి హృదయపూర్వక అభి-
నందనలు తెలిపిన సీనియర్ కాంగ్రెస్ నాయకులు దుబ్బాక నర్సింహా రెడ్డి. గతంలో దివంగత 
ముఖ్యమంత్రి వైయస్ రాజశేఖర్ రెడ్డి , కెవిపి రామచంద్రరావు కలిసి రాష్ట్రా న్ని ఏ విధంగా అభి-
వృద్ధి పథంలో నడిపించారో నేడు అదేవిధంగా ప్రస్తుత ముఖ్యమంత్రి రేవంత్ రెడ్డి , మహేష్ 
కుమార్ గౌడ్ జోడి అదే రీతిలో పరిపాలిస్తూ రాష్ట్రా న్ని అభివృద్ధి పథంలో నడిపిస్తున్నందుకు 
తెలంగాణ ప్రజలు సంతోషం వ్యక్తం చేస్తున్నారు. రేషన్ కార్డు లు ఇవ్వడం, ఇందిరమ్మ ఇండ్లు  
ఇవ్వడం, మహాలక్ష్మి, గృహజ్యోతి వంటి పధకాలు విజయవంతంగా అమలు చెయ్యడం 
మరిన్ని సంక్షేమ పధకాలు అమలు దిశగా అడుగులు వేస్తున్న జోడికి రాబోవు రోజుల్లో  
అనేక విజయాలు పొందడం ఖాయమని దుబ్బాక నర్సింహా రెడ్డి విలేకరులతో మాట్లాడు తూ 
అన్నారు. వీరివెంట పీసీసీ ఉపాధ్యక్షులు కుమార్ రావు , రాష్ట్ర కాంగ్రెస్ సేవాదళ్ కార్యదర్శి ఐ 
ఎన్ టి యు సి స్టేట్ వర్కింగ్ ప్రెసిడెంట్ కొదుమూరి దయాకర్ రావు వున్నారు.

ఏకదంతుని ఆశీస్సులు అందరిపై ఉండాలి
పసర్లపాటి శ్రీనివాస బంగారయ్య శర్మ

విశ్వంంభర, సరూర్ నగర్ : ఏకదంతుని ఆశీస్సులు అందరిపై ఉండాలి అని   పసర్లపాటి 
శ్రీనివాస బంగారయ్య శర్మ అన్నారు. మహేశ్వరం నియోజకవరగ్ం ఆర్కె  పురం డివిజన్ పరి -
ధిలోని వాసవి కాలనీ నివాసుల సంక్షేమ సంఘము వారి ఆధ్వర్యంలో మహా గణపతి 39వ 
నవరాత్రి మహోత్సవాల లో భాగంగా నాలుగు వ రోజు నిర్వహించిన పూజా కార్యక్రమానికి 
ముఖ్య అతిథిలుగా   భారతీ తీర్థ పురస్కార గ్రహీత, బ్రహ్మశ్రీ పసర్లపాటి శ్రీనివాస బంగార-
య్య శర్మ ప్రత్యేక పూజలు నిర్వహించారు.అనంతరం జరిగిన సాంస్కృతిక కార్యక్రమాలను 
తిలకించి వారికి బహుమతులను ప్రధానం చేశారు.ఈ కార్యక్రమంలో వాసవి కాలనీ సంక్షేమ 
సంఘం అధ్యక్షుడు గౌరీశెట్టి చంద్రశేఖర్ గుప్త, కాలనీ ప్రధాన కార్యదర్శి అయిత అంజయ్య 
, ట్రెజరర్  కృష్ణయ్య , ఉత్సవ కమిటీ కన్వీనర్ వెంపటి కృష్ణమోహన్, చిలుక ఉపేందర్ రెడ్డి, 
గౌరిశెట్టి అరుణ్ కుమార్, వనమా సుదర్శన్, గ్రంథి రమేష్, మాలే అనిల్, తమన్నా శ్రీధర్, 
గ్రాంది. శ్రీకాంత్, దండు రాజు, గౌరీ శంకర్, రాంకిషన్, సత్యనారాయణ, మాలే శ్రీనివాస్, 
కృష్ణ మూర్తి, రామ స్వామి, మేఘమాల, భ్రమరాంబ, రాధ  తదితరులు పాల్గొ న్నారు.

అజిలాపూర్‌లో ఘనంగా వినాయకుడి నిమజ్జనం
భద్రాచలానికి క్షేత్రానికి తరలిన ఆర్య వైశ్యులు

విశ్వంభ‌ర‌, వెల్దండ : వెల్దండ మండలం అజిలాపూర్ గ్రామంలో మండల ఆర్యవైశ్య సంఘం 
అధ్యక్షులు  వాస తిరుపతయ్య ఆధ్వర్యంలో నెలకొల్పిన వినాయకునికి గత నాలుగు 
రోజులుగా ప్రత్యేక పూజలు అన్నదాన కార్యక్రమాలు, నిర్వహించి గురువారం వినాయక విగ్ర-
హాన్ని ప్రత్యేక భాజంత్రీతో ఊరేగింపు నిర్వహించి నిమజ్జన కార్యక్రమానికి ప్రత్యేక వాహనం 
ద్వారా భద్రాచలం పుణ్యక్షేత్రానికి తరలి వెళ్లా రు. కార్యక్రమంలో మండల ఆర్యవైశ్య సంఘం 
అధ్యక్షులు వాస తిరుపతయ్య, ఆలంపల్లి జగదీశ్వర్, వాస అరుణ్, భాస్కర్, రవి, గోవర్ధన్, 
లక్ష్మయ్య, తోపాటు మహిళలు తదితరులు వెళ్లా రు.

గణేష్ మండపం వద్ద సామూహిక కుంకుమార్చన

విశ్వంభర, హయత్ నగర్ : హయాత్ నగర్ డివిజన్ కొలను శివారెడ్డి కాలనీలో 14వ గణేష్ 
ఉత్సవాల సందర్భంగా శుక్రవారం సామూహిక కుంకుమార్చన కార్యక్రమం భక్తి శ్రద్ధలతో 
నిర్వహించారు. కాలనీకి చెందిన మహిళలు సాంప్రదాయ దుస్తులు ధరించి భక్తిశ్రద్ధలతో 
కుంకుమార్చన కార్యక్రమాన్ని నిర్వహించారు. ఈ కార్యక్రమంలో కాలనీ అధ్యక్షులు కొలను 
నరేందర్ రెడ్డి, దేవేందర్ రెడ్డి, ఉపాధ్యక్షులు జీ.నరసింహులు, జి.శ్రీనివాసరావు, ప్రధాన కార్య -
దర్శి చంద్రయ్య, కోశాధికారి  శ్రీనివాస్ రెడ్డి, శివకుమార్, జగన్మోహన్ రెడ్డి, రాజు, కేశవరెడ్డి, 
లింగరాజు, యాకూబ్ రెడ్డి, సురేందర్ రెడ్డి, నాగభూషణం, మహిళా భక్తుల పాల్గొ న్నారు.

పివిటి మార్కెట్ గణేష్ మండపం వద్ద..
విశ్వంభర, సరూర్ నగర్ : కొత్త-
పేట పద్మ వంశీ హ్యాండ్లూ మ్ అండ్ 
టెక్్సటైల్ మార్కెట్లో  గణేష్ నవరాత్రి 
ఉత్సవాలలో భాగంగా శుక్రవారం 
సామూహిక  కుంకుమార్చన కార్య -
క్రమాన్ని ఘనంగా నిర్వహించారు.  
మహిళలు సాంప్రదాయ దుస్తులు 
ధరించి భక్తిశ్రద్ధలతో కుంకుమా -
ర్చన కార్యక్రమాన్ని నిర్వహించా-
రు. ఈ కార్యక్రమాన్ని మార్కెట్ 
కమిటీ సభ్యులు అధ్యక్షులు బొడ్డు  
శ్రీధర్ , ఉపాధ్యక్షులు తడక కృష్ణ,  
రాపోలు సురేష్ , సెక్రటరీ భారత 
రాజేంద్రప్రసాద్ , జాయింట్ 
సెక్రటరీ రచ్చ రాజు, కోశాధికారి 
నామని ధనుంజయ , కమిటీ 
సభ్యులు చెరుకుపల్లి పాండురంగం 
, విడం ప్రకాష్ , సీత మధుసూదన్ , జెల్ల వెంకటనారాయణ  తదితరులు పాల్గొ న్నారు.

సాహితీ లోకానికి నిజాం లోటు తీరనిది
నిజాం వెంకటేశం వరధ్ంతి సందర్భంగా నివాళులర్పించిన డా.కాచం 

మరోసారి సమ్మె సైరన్ మోగించిన జూడాలు

విశ్వంభర, హైదరాబాద్: ప్రముఖ సాహితీ -
వేత్త, పుస్తక ప్రేమికుడు, వైశ్య వికాస వేదిక 
గౌరవ సలహాదారు నిజాం వెంకటేశం 4వ 
వర్థంతి  సందర్భంగా వైశ్య  వికాస  వేదిక  
చైర్మన్  కాచం  సత్యనారాయణ  గుప్త నివా-
ళులర్పించారు. ఈ  సందర్భంగా  కాచం  
మాట్లాడు తూ...సాహితీ ప్రియుడైన  నిజాం 
వెంకటేశం వర్ధమాన కవులు, రచయితల -
ను వెన్ను తట్టి ప్రోత్సహించడంలో ముం-
దుండేవారని అన్నారు. సుమారు 6 దశా -
బ్దా లుగా సాహిత్యంలోనే జీవిస్తూ అనేక 
ప్రముఖ గ్రంథాలను ప్రచురించారని గుర్తు-
చేశారు. ఎలక్ట్రికల్‌ ఇంజినీర్‌గా పనిచేస్తూనే 
ప్రతినిత్యం గ్రంథాలను అన్వేషించేవారని 
పేర్కొన్నారు. తనకు సాధ్యమైనంత వరకు 

కవులు, రచయితలకు చేదోడువాదోడుగా 
నిలిచేవారని తెలిపారు. సాహితీ లోకానికి 
నిజాం వెంకటేశం లేని లోటు తీరనిదని 
అన్నారు. ఈ కార్యక్రమంలో బుద్దా  ప్రవీణ్, 

కాచం సాయి , పురేందర్ నేత, శివరాజం 
బొట్ల, పవన్ కుమార్ శర్మ, కరీం, దండు 
సురేష్ , కళ్యాణ్ గౌడ్, కార్తీక్ చారి తదితరు -
లు  పాల్గొ న్నారు.

విశ్వంభర,  తెలంగాణ బ్యూరో: తెలం-
గాణలో జూనియర్ డాక్టర్లు  మరోసారి 
ఆందోళన బాట పట్టేందుకు సిద్ధమయ్యారు. 
రాష్ట్రవ్యాప్తంగా ప్రభుత్వ మెడికల్ కాలేజీలు, 
బోధనాసుపత్రుల్లో  నెలకొన్న సమస్యలను 
తక్షణమే పరిష్కరించాలని డిమాండ్ చేస్తూ 
తెలంగాణ జూనియర్ డాక్టర్ల అసోసియేషన్ 
(టీ-జూడా) డీఎంఈకి సమ్మె నోటీసు అందజే -
సింది. నిర్దిష్ట కాలపరిమితిలోగా తమ సమ-
స్యలను పరిష్కరించకపోతే రాష్ట్రవ్యాప్తంగా 
సమ్మెకు దిగక తప్పదని హెచ్చరించింది. 
గత కొంతకాలంగా పెండింగ్‌లో ఉన్న సమ-
స్యలపై అధికారులకు వినతిపత్రాలు ఇచ్చి 
చర్చలు జరిపినప్పటికీ ఎలాంటి పురోగతి 
లేకపోవడంతో తీవ్ర అసహనానికి గురైనట్లు  
జూడాలు పేర్కొన్నారు. ప్రధానంగా ప్రతి 
నెలా స్టైపెండ్ల చెల్లింపుల్లో  తీవ్ర జాప్యం జరు-
గుతోందని, ప్రతి నెలా మొదటి వారంలోనే 
స్టైపెండ్లు  అందేలా శాశ్వత యంత్రాంగా-
న్ని ఏర్పాటు చేయాలని డిమాండ్ చేశారు. 
క్లినికల్ డ్యూటీలు, పనిభారాన్ని దృష్టిలో 
ఉంచుకుని స్టైపెండ్లను వెంటనే సవరించా-
లని కోరారు. ఈ సమస్యలపై ప్రభుత్వం 
నిర్దిష్ట గడువుతో కూడిన కార్యాచరణ ప్రక -
టించకపోతే, అసోసియేషన్ సభ్యులందరి -
తో చర్చించి త్వరలోనే పూర్తిస్థాయి  సమ్మె 
కార్యాచరణను ప్రకటిస్తామని టీ-జూడా 
రాష్ట్ర అధ్యక్షుడు డా. జి.విక్రం, ప్రధాన కార్య -
దర్శి డా.నరహరి చంద్రకాంత్ రెడ్డి స్పష్టం 
చేశారు.

ప్రధాన డిమాండ్లు  ఇవే...
మౌలిక వసతులు, సిబ్బంది కొరత: జిల్లా , 
పెరిఫెరల్ మెడికల్ కాలేజీలలో మౌలిక 
వసతుల లేమి వల్ల వైద్య విద్యతో పాటు 
రోగుల సంరక్షణ దెబ్బతింటోందని 
తెలిపారు. ముఖ్యంగా ప్రీ-క్లినికల్, పారా-
-క్లిని కల్ విభాగాల్లో  టీచింగ్, నాన్-టీచింగ్ 
సిబ్బంది కొరత తీవ్రంగా ఉందని, ఖాళీగా 
ఉన్న పోస్టు లను వెంటనే భర్తీ చేయాలని 
విజ్ఞప్తి చేశారు. జూనియర్ డాక్టర్లకు సరైన 
హాస్టల్ వసతులు కల్పించాలని కోరారు. 
ఎమర్జెన్సీ సేవల విస్తరణ: పేషెంట్ల రద్దీకి 
అనుగుణంగా క్యాజువాలిటీ/ఎమర్జెన్సీ 
వార్డు ల స్థలాన్ని విస్తరించాలని, అత్యవ-
సర మందుల కొరత లేకుండా చూడాలని 
పేర్కొన్నారు. టెర్షరీ కేర్ ఆసుపత్రులలో 24 
గంటల ల్యాబ్ సేవలను అందుబాటులోకి 
తేవాలని, ఎంజీఎం ఆసుపత్రి మారగ్ంలో 

తీవ్రంగా దెబ్బతిన్న రోడ్డు  వల్ల వెంటిలేట -
ర్, అత్యవసర రోగులను తరలించేందుకు 
ఇబ్బందులు కలుగుతున్నాయని, దాన్ని సరి -
చేయాలని విజ్ఞప్తి చేశారు. డ్యూటీ వేళల ని -
యంత్రణ: పీజీలు, ఇంటర్న్‌ల పనివేళలను 
క్రమబద్ధీకరించాలని, వారానికి ఒక రోజు 
తప్పనిసరిగా 'వీక్లీ ఆఫ్' తో పాటు నైట్ 
డ్యూటీల అనంతరం తగిన విశ్రాంతి కల్పిం -
చాలని డిమాండ్ చేశారు. నర్సింగ్, ఇతర 
ఆసుపత్రి సిబ్బంది బాధ్యతలను జూడాలపై 
మోపకుండా పనుల విభజన స్పష్టంగా ఉం -
డాలన్నారు.  వైద్యులకు భద్రత: ఎమర్జెన్సీ, 
క్యాజువాలిటీ ప్రాంతాల్లో  కట్టు దిట్టమైన 
భద్రత కల్పించాలని, వైద్యులపై దాడులు 
జరగకుండా కఠిన చట్టా లను పకడ్బందీగా 
అమలు చేసి, రాష్ట్రవ్యాప్తంగా ఏకరూప సె-
క్యూరిటీ ప్రోటోకాల్‌ను అమలు చేయాలని 
డిమాండ్ చేశారు.

విశ్వంభర,  హైదరాబాద్: గణేశ్‌ నిమజ్జనాలను పురస్కరించుకొని 
సరూర్‌నగర్ మినీ ట్యాంక్ బండ్‌పై ఏర్పాట్లు  ముమ్మరంగా కొనసా -
గుతున్నాయి. ఈ సందర్భంగా ట్యాంక్ బండ్‌పై చేపట్టిన ఏర్పాట్లను 
మల్కాజిగిరి పోలీస్ కమిషనర్ బి.సుమతి సంబంధిత అధికారులతో 
కలిసి శుక్రవారం సాయంత్రం పరిశీలించారు. నిమజ్జనం కోసం 
వచ్చే భక్తులకు అసౌకర్యాలు కలగకుండా అన్ని రకాల భద్రతా 
చర్యలు చేపట్టా మని కమిషనర్ తెలిపారు. సరూర్‌నగర్ చెరువు 
పరిసరాల్లో  పటిష్టమైన పోలీస్ బందోబస్తు ఏర్పాటు చేసినట్లు  వె-
ల్లడించారు.అవాంఛనీయ ఘటనలు జరుగకుండా పోలీస్, జీహె -
చ్‌ఎంసీ, విద్యుత్, వైద్య విభాగం తదితర శాఖల అధికారులందరూ 
సమన్వయంతో పనిచేసేలా ప్రత్యేక ప్రణాళిక రూపొందించామని 
కమిషనర్‌ వివరించారు.

చెరువుకట్టపై నిరంతరం నిఘా ఉండేలా సీసీ కెమెరాలు ఏర్పాటు 
చేయడంతో పాటు పోలీస్ సిబ్బందిని అందుబాటులో ఉంచినట్లు  
చెప్పారు. అనంతరం కమాండ్ కంట్రోల్ రూమ్‌లో సీసీ కెమెరాల 
పనితీరును ఆమె పర్యవేక్షించి.. సిబ్బందికి సూచనలు చేశారు. 
విద్యుత్, తాగునీరు, పారిశుద్ధ్య సేవలు, వైద్య సదుపాయాలతో 
పాటు నిమజ్జన విధుల్లో  పాల్గొ నే సిబ్బందికి అవసరమైన అన్ని ఏర్పా -
ట్లు  చేసినట్లు  సంబంధించిన అధికారులు తెలిపారు. భక్తులందరూ 
పోలీస్, అధికార యంత్రాంగానికి సహకరించాలని నిమజ్జన కార్య -
క్రమాలను ప్రశాంతంగా నిర్వహించుకోవాలని కమిషనర్ సుమతి 
సూచించారు. ఎల్బీ నగర్‌ డీసీపీ, ఏసీపీ, ట్రాఫిక్ విభాగం, పోలీస్ 
అధికారులు, సిబ్బంది, జీహెచ్‌ఎంసీ జోనల్ కమిషనర్, వాటర్ 
వర్క్స్ అధికారులు, సంబంధిత శాఖల అధికారులు పాల్గొ న్నారు.

గణేశ్‌ నిమజ్జన ఏర్పాట్ల ను పరిశీలించిన మల్కాజిగిరి సీపీ సుమతి


